
23.oktober. 2017              UKA 2017/41  

Inatsisartut Suleriaasianni § 36 naapertorlugu apeqquteqaat aallaavigalugu oqallisissiaq 

imaattoq saqqummiuppara:  

Eqqumiitsuliornerup inuussutissarsiutitut, siunissamilu nunatsinni, nunattalu avataani 

niivernikkut tunisassiatut, nunattalu avammut nittarsaanneqarneranut iluaqutaane-

rulersinneqarnissaa, oqilisaavigineqarnerulernissaallu pillugu qanoq ililluta suliniute-

qarsinnaanerput pillugu apeqquteqaat aallaavigalugu oqallisissiassatut siunnersuut.  

(Inatsisartunut ilaasortaq, Peter P. Olsen) 

Eqqumiitsuliortut, Nipilersortartut, atuakkiortut, isiginnaartitsisartut, filmiliortartut, assilii-

sartut, qalipaasartut, qiperuisartut, kusanartuliortartut, qitittartut, il.il. Peter Olsen-nip oqalli-

sissiaanut Partii Naleqqamiit qujavugut, aammalu Naalakkersuisut tassunga tunngatillugu 

akissutaannut, imatullu oqaaseqarfigissavagut. 

Eqqumiitsuliortortagut aqqutsissiunneqartariaqarput nunanut allanut annerusumik niuersin-

naanermik, tamannalu anguniarneqartariaqarpoq peqatigiiffii suleqatigalugit, peqatigiiffe-

qanngitsortaallu kaammattortariaqarput peqatigiiffeqaleqqullugit, qaammarsaavigineqar-

tariaqarpullu soorlu makkuninnga: naatsorsuuserinerit nalikilliliinerit nusuuteqartarnernullu 

tungasut, Nunattalu avataanut niuvernermik, Inatsisinut peqqussutinut nalunaarutinullu 

tunngassutilinnut aamma,  il.il. 

Aallartisarnermi angaasanik attarsisarfissaannik  aqqutsissiunneqarnissaat, tamannalu pillugu 

qaammarsaavigineqarnissaat sulissutigineqartariaqarpoq. 

Naluneqanngitsutut Nunani siuarsimasunik taaneqartartuni eqqumiitsuliortortatit aningaa-

sanik kaaviiartitsinerminni ilaatigut annertuumik  tapertarisarpaat. 

Tassalumi aamma nipilersortartortatta ilaat nunanut allanut nipilersoriartalernikuupput, as-

sersuutigalugu: Nanook-ikut japan-imut nepilersoriarnikuupput taamaattut annertuumik  

tapersersorneqartariaqarput kaammattorneqarnerusariaqarlutillu aammalu nersornerqarneru-

sariaqarput tassami aamma maligassiuvisutut isigineqartariaqarput. 

Allamik assersuuteqarqikkutta: eqqumiitsuliortortatta ilaat Nunarsuarmi tusaamasanngor-

tissinnaagutsigit, sanaavi nalituunngortillugit aqqutissiussinitsigut, nunatsinnut aamma an-

nerusumik kaaviijaartitseqataasilersinnaagaluarpagut. 

Taamatut oqaaseqarluta oqallissaarummut qujavugut. 

Henrik 

   

   


